
Prakata

Buku ini memberikan penerangan dan panduan dalam melaksanakan
konsep penilaian kos kitaran hayat (LCCA) secara umum ke atas sistem
tenaga boleh baharu (RE), terutamanya sistem solar fotovolta. Beberapa
model dan kajian kes di negara Asia antaranya, Malaysia, Thailand dan
Indonesia akan dikupas dan dibincangkan menggunakan pendekatan
LCCA. Oleh itu, buku ini diharap dapat dijadikan garis panduan kepada
pelaksana, terutamanya pihak kerajaan, pemain industri dan juga komuniti
setempat dalam pembangunan dasar dan penerapan amalan yang boleh
memberikan impak positif kepada rantaian ekonomi dan alam sekitar.
Buku ini sejajar dan juga menyokong matlamat (SDG-12): Tanggungjawab
Penggunaan dan Pengeluaran, (SDG-11) Bandar dan Komuniti Mampan,
serta (SDG-7): Tenaga Bersih yang Mampu Milik.

Asal usul karya ini adalah asli. Pendekatan adalah berdasarkan kajian
yangtelah dijalankan oleh penyelidikan dan projek sebeluminiiaitu Analisis
Ekonomi dan Kitaran Hayat Sistem Solar Fotovolta di Wilayah APEC ke
arah Masyarakat Rendah Karbon. Projek ini telah ditajamelalui Geran APEC
(RS-2017-002). Ribuan terima kasih diucapkan bagi semua yang terlibat
dalam kajian, projek dan proses penerbitan buku ini. Ucapan terima kasih
juga diberikan kepada Penerbit UKM yang memberikan Dana Penerbitan
Buku (DPB-2022-159) dan bersama-sama menjayakan penerbitan
buku ini. Akhir sekali, buku ini sesuai untuk dibaca oleh semua lapisan
masyarakat, terutamanya pembuat dasar, industri serta komuniti dalam
mengetengahkan konsep LCCA bagi menyokong usaha kerajaan ke arah
kelestarian alam.

